
Қайырымдылық - қайырлы іс
1 МАУСЫМ - БАЛАЛАРДЬЩ ҚҰҚЫҚТАРЫН ҚОРҒАУДЫҢ ХАЛЫҚАРАЛЫҚ КҮНІНЕ ОРАЙ “МНОГОДЕТНЫЙ КАЗАХСТАН” ҚОҒАМДЫҚ БІРЛЕСТІГІ КӨПБАЛАЛЫ ОТБАСЫЛАРҒА АРНАП ҚАЙЫРЫМДЫЛЫҚ ІС-ШАРАСЫН ӨТКІЗДІ.
Аталмыш ұйым біздің облысымызда 17 жыл бойы қызмет атқарып келеді. Бұған дейін ол “Эра милосердия” деп аталды. Бұл үкіметтік емес ұйымның арқасында әлеуметтік жағынан аз қамтылған мыңдаған отбасы заттай және ақшалай сыйақыға ие болды. Атаулы күн қарсаңында төрт баланың анасы Әсел Ысқақоваға көмек көрсетілді.
Ұйым мүшелері бізді назарларынан тыс қалдырған емес. Осы жолы балаларыма киім-кешек пен отбасымызға қажет азық-түлік берілді. Бірлестік бізге бес жыл бойы көмектесіп келеді. Оларға айтар алғысым шексіз, - дейді Әсел Ысқақова.
Бүгіндері “Многодетный Казахстан” бірлестігі қала бойынша халық көп шоғырланатын сауда үйлерінде 9 арнайы “қайырымдылық жәшігін” орнатқан. Ол жерге жергілікті тұрғындар киім-кешектер мен ойыншықтарды апарып бере алады. Кейін ұйым мүшелері жиналған заттарды көпбалалы аналарға үлестіреді.

